
Atassut 11. maj 2023
Kommuunit piffinni pinaveersaartitsinermut immikkoortumi anguniagaannut
ikorfartuisussanik,  Peqqgissaanermik llinniarfiup  ataani  pinaveersaartitsinermik

siunnersortitut ilinniartitaanermik pilersitsinissamik Naalakkersuisut peqgquneqgarnissaannik
Inatsisartut aalajangiiffigisassaattut siunnersuut.

(Inatsisartunut ilaasortaq Agathe Fontain, Inuit Atagatigiit)

Meeraaninni pinaversaartitsineq sukaatereerlugu Paarisamiit ingerlannegalermat, eqqaamaruttorakku
allangartagartartut; “Pujortarneq ulorianarpoq” assitaa pujortataartoq, saniani “Imingassaq
aqqutissaanngilaq” assitaa nerrivik ulikkaarlugu ernguttut, “ikiaroornartoq ulorianarpoq” assitai
ikiarruttut.

Ila allaanngillat takogqaarlugit ussassaarussuit, aatsaallimi ulorianartuusut ussernartorsiornissamut
ganilliumasunut.

Tupinnartuliaavallaarunanngilarlumi inuusuttunngorninni takusagarluarsimangama ussernartumut
assut ganinnikuusimasunga. Qujanarli inuuneq taamaattuinnaanngimmat.

Taamatuttaarlu imigassat togqorterneqgaleraluallarmata, pisiniarfiliarluni aatsaallimi meeqganut
taama paaserusunnartigisorsuarnik suut taggamaniinnersut.

Taamaattumillu  Atassummiit oqartareerpugut; ajornartorsiut togqoraanni imaanngilaq tassa
ajornartorsiut aaqqgittoq, nipittartulersuineq aaqqiissutaanngilag.

Pinaversaartitsineq taamaammat eqgartorneqalersillugu eqgarsarnartartoq aajuna: “ganormita
maanna eqqarsaateqgarfiginegarluni sagqqummiunneqarpa”? “Sunamita periuseq atornialeqaa”?

Peqqginnissaqarfitta pinaversaartitsinermut arlaatigut toggaannartumik tapunnegarsinnaanera uani
Atassummiit atagatigiisikkuminaalaarparput.

Taamaattorli ~ Peqginnissaqgarfitta ~ paasissutissaatai  tikkuussissutissatut  atornegarnissaat
orniginartuunerulluni.

Pinaversaartitsinerlu eqqarsaatigissagaanni, periutsit atornegarsinnaasut arlalissuusinnaangaluagaat.
Uanilu  eqgarsaatiginegarsinnaalluni, ilumut  pisariagavinnerpa  pinaversaartitsinermut
ilinniangaliogqgissaartariagartut pinaversaartitsineq eqgartorneqgalersillugu.

Imaluunniit  uunga  sangutinnegarsinnaannginnerpa,  susassagartinnegarnikkut — meeqganut
inuusuttunullu pinaversaartitsineq annertuumik aallunnegarsinnaasoq.



Assersuutigissagaanni, maanna timersortartuunngikkaanni annerusumik allanik
periarfissagangaanngilag,  timersortartuunngikkaannilu  susassaaleqineq  kiserliorsinnaanerlu
ganinnerusinnaallutik.

Uanilu assersuutegalaassanguma, llulissani Nipilersortartut peqatigiiffiat suliniuteqarpoq, atuarfiit
nutaanik nipilersuutitaassasut, taassumallu malittaanik meeqqgat inuusuttuaqgallu atuareernerup
kingorna sammisassanik allanittaaq toggangassaqgalersillugit.

Tamannalu aammattaaq pinaversaartitsinermut annertuumik agqutissiuussinerusortaaq Atassummiit
isumagarpugut.

Kipparissup iluaniit anillakkutta takusinnaasagut annertussagaat, tassanilu giviangassarput annertooq
tassaasorinarpoqg, sumiiffinnut nalimmassakkanik inooriaaseq aallaavingalugu pinaversaartitsinerup
ilusilersornegarsinnaanissaa.

Aap, pinaversaartitsinermik ilinniarsimasut atorfissagartippagut, taakkooqgqginnaassanngillalli kisimik
isumalluutiginegartussat, qulaanilu taasakka tassaassasuttaaq annertuumik akuutinneqgartussat.

Taamatut  Atassummiit  ogaaseqarluta, siunnersuut Peqgissutsimut ataatsimiitsitaliamut
innersuupparput.



